
[I-Pulizija
VS.
Edward BUHAGIAR

[I-Qorti rat is-segwenti :

A. L-IMPUTAZZJONIJIET

1. Dan huwa appell tal-Avukat Generali minn sentenza moghtija mill-
Qorti tal-Magistrati (Malta) nhar |I-10 ta’ Dicembru 2021 fil-konfront
ta’ Edward BUHAGIAR (detentur tal-karta tal-identita’ bin-numru
149381M) li gie mixli talli nhar is-17 ta’ Gunju 2021 ghall-habta tal-
08.40hrs waqt li kien gewwa Triq I¢-Cawsli Zabbar, ingurja jew
hedded jew ghamel offiza fuq il-persuna ta’ PS 2379 u PC 1533,
persuni inkarigati skont il-Ligi minn servizz pubbliku waqt li kienu
gieghdin jaghmlu jew minhabba i kienu gieghdin jaghmlu dan is-
servizz jew bil-hsieb li jpezzaghhom jew li jinfluwixxi fughom kontra
I-ligi waqt I-ezekuzzjoni ta’ dak is-servizz.




B. IS-SENTENZA APPELLATA

2. Permezz tas-sentenza aktar ‘il fug imsemmija, il-Qorti tal-Magistrati
(Malta) bhala Qorti ta’ Gudikatura Kriminali illiberat lill-imputat qua
appellat mill-unika imputazzjoni migjuba kontra tieghu.

C. L-APPELL INTERPOST

3. llli I-Avukat Generali appellat minn din is-sentenza fejn talbet lil din
iI-Qorti sabiex thassar u tirrevoka s-sentenza appellata u minflok,
tghaddi sabiex tiddisponi minn dan il-kaz skont il-Ligi u fl-ahjar
interessi tal-gustizzja u dan wara li stqarret is-segwenti:

i) llli I-Qorti tal-Magistrati (Malta) ghamlet applikazzjoni zbaljata tal-Ligi
li fil-fatt wasslet ghall-helsien tal-appellat u ghalhekk I-Avukat
Generali gieghda tinterponi dan I-appell ai termini tal-Artikolu
413(1)(b)(vi) tal-Kodi¢i Kriminali, Kapitolu 9 tal-Ligijiet ta’ Malta.
F’kuntest fejn il-Qorti semghet lil PC 2183 Sarah Agius fug dak li
ghandu x’jagsam mal-hrug tar-riferti, kien hemm dubju serju jekk ir-
riferti ta’ PS 239 Stefanie Zammit u ta’ PC 1533 Jeremy Sultana, li
kienu xhieda indispensabbli ghall-Prosekuzzjoni, effettivament
hargux u allura jekk dawn kinux debitament notifikati. Fid-dawl ta’
dan, il-Prosekuzzjoni talbet differiment izda [-Qorti tal-Magistrati
¢anhdet din it-talba.

i) Ghalkemm I|-Avukat Generali tirrikonoxxi li I-kawza kienet ta’ natura
sommarja, |-Artikolu 572 tal-Kapitolu 12 tal-Ligijiet ta’ Malta rez
applikabbli permezz tal-Arikolu 520(1)(¢) tal-Kodi¢i Kriminali kien
jirrikjedi i gabel mal-Qorti tghaddi ghas-sentenza jinstemghu x-
xhieda indispensabbli u dan gjaladarba kien hemm dubju serju dwar
jekk dawn ix-xhieda kinux innotifikati. Jekk wiehed jaghmel referenza
ghad-dic¢itura tal-Artikoli 374 u 375 tal-Kodi¢i Kriminali, mhuwhiex
specifikat li |I-provi fkawza sommarja ghandhom kollha jinstemghu
f'seduta wahda biss u dan allavolja kawza sommarja mghandhiex
iddum ittawwal inutilment.

D. IL-KONSIDERAZZJONIJIET TA’ DIN IL-QORTI

4. L-Artikolu 377(1) tal-Kodic¢i Kriminali jippreskrivi li 1-Qorti tghaddi
ghas-sentenza dakinhar li tinghalag is-smiegh tal-kawza. II-
gurisprudenza tghallem li din id-dispozizzjoni m’ghandhiex tkun
suggetta ghal interpretazzjoni ristretta fis-sens illi bilfors li I-Qorti tkun




trid tghaddi ghas-sentenza fl-ewwel seduta tas-smiegh tal-kawza; u
dan ghaliex jista’ jaghti I-kaz li dan ma jkunx possibbli illi jsir jew li |-
Gustizzja tkun tirrikjiedi mod iehor. B’din id-disposizzjoni, il-
Legislatur ried jassikura mekkanizmu spedjenti ghas-smiegh tal-
kawzi sommarji; izda mill-banda I-ohra ma riedx li dan isir a skapitu
tat-tiftix tal-verita’ storika li fkull kawza — indipendentement min-
natura taghha — ghandha tigi stabbilita.

5. Dan l-insenjament huwa rifless ukoll fil-gurisprudenza li tippermetti
d-differiment ta’ kawza — anki ghall-iktar minn darba — meta dan id-
differiment ikun ibbazat fuq, u Justifikat, minn_raguni valida. FI-
appell kriminali 1lI-Pulizija vs. Margaret Urry deciz nhar is-17 ta’
April 2001 din il-Qorti stgarret is-segwenti:

Hu appena necessarju jinghad li differimenti bla raguni valida,’
specjalment fkawzi sommarji, minbarra li jaghmlu hsara ghax il-provi ma
jibgghux friski fmohh ix-xhieda, jiffrustraw lil, u joholqu inkonvenjent ingust
ghal, dawk ix-xhieda li ripetutament jigu mharrka ghalxejn.

6. lI-Qrati ta’ Gustizzja Kriminali ghandhom jirregolaw u jikkontrollaw
rigorozament id-differimenti fi pro¢edimenti kriminali, li ghandhom
jinghataw biss meta jkun hemm raguni valida u mhux ghalxejn.
Sintendi, dak li jammonta ghal raguni valida ghandu jkun ivvalutat
skont il-kaz, stante li ma hemmx regola generali jew tifsira specifika
ta’ dak li jammonta ghal raguni valida.

7. Ta’ spiss jingalghu sitwazzjonijiet quddiem il-Qorti tal-Magistrati
bhala Qorti ta’ Gudikatura Kriminali fejn dawn jghaddu ghas-
sentenza minghajr ma jkunu semghu xi xhud jew xhieda Ii |-
Prosekuzzjoni tkun tqis li jkunu indispensabbli ghall-kaz taghha. II-
gurisprudenza prevalenti irriteniet li I-interpretazzjoni korretta tal-
Artikolu 377(1) tal-Kodic¢i Kriminali ma tipprekludix lill-Prosekuzzjoni
milli tiddikjara fil-verbali tal-udjenza bir-raguni ghaliex tkun tqis tali
xhieda bhala indispensabbli ghall-kaz taghha kif ukoll i titlob
differiment sabiex dawn ix-xhieda jinstemghu f'seduta ohra. B’din it-
talba, b’mod partikolari meta meta ssir fkaz ta’ reati prosegwibbli ex
officio, il-Prosekuzzjoni tispjega wkoll ghaliex dik il-Qorti ma jkollhiex
tghaddi ghas-sentenza minnufih izda li gabel dan tisma’ lil dawn ix-
xhieda ritenuti minnha bhala indispenssabbli ghall-kaz taghha. Hekk
per ezempju nghad fl-appell kriminali Il-Pulizija vs. Peter Sammut
sive Peter Ferdinans fejn dil-Qorti stqarret:

! Enfasi ta’ din il-Qorti.




[I-fatt li xhud ma jidhirx ghal udjenza partikolari ma jfissirx li huwa prekluz
milli jixhed f'udjenza ohra, u dan anke f’kawzi sommarji.> Ma hemm xejn
fil-ligi u fil-gurisprudenza li b’xi mod jissuffraga tali proposizzjoni. Jekk xhud,
debitament notifikat, ma jidhirx u |-parti li tkun talbitu ma tirrinunzjax ghalih
(u fdan il-kaz ma jirrizultax li I-prosekuzzjoni f'xi stadju rrinunzjat ghall-
Ispettur Cordina), il-qorti ghandha tghaddi biex tipprovdi skond il-ligi kontra
dak ix-xhud u tiddifferixxi sabiex huwa jinstema’ fudjenza ohra.

8. Biss, dan il-prin¢ipju ma jregix meta n-nuqgqgas li jidhru dawn ix-
xhieda tal-Prosekuzzjoni jkun dovut ghal xi nuggas da parte taghha.
Salv fdawk il-kazijiet specifi¢i stabbiliti bil-Ligi, fil-pro¢eduri quddiem
iI-Qorti tal-Magistrati huwa d-dmir tal-Pulizija Ezekuttiva li tassikura
li x-xhieda tal-kaz taghha jkunu debitament notifikati fiz-zmien
statutorju u utli ghas-seduta. F’dawk il-kazijiet, il-Pulizija Ezekuttiva
ghandha anki d-dover li tassikura li jkollha fidejha r-riferti tan-notifika
nonche l-ezitu taghhom gabel ma jibda s-smiegh tal-kawza. In-
notifika tal-atti udizzjarji b’'mod partikolari, u tac¢-citazzjonijiet jew
tanrikiet ta’ xhieda b’'mod partikolari, ghandha importanza enormi fl-
andament tal-proceduri kriminali.  Xi drabi |-ezistenza jew il-
kontinwazzjoni tal-azzjoni penali innifisha tkun tiddependi
precizament minn notifika tal-att udizzjarju specifiku fuq il-persuna
destinatarja. Imbaghad ir-referta ta’ dik in-notifika — maghquda, fil-
kazijiet kongruwi, mat-testimonjanza tal-persuna li tkun effettwat it-
tgassim ta’ dak Il-att gudizzjarju — ikunu jikkostitwixxu |-prova tal-fatt
jekk in-notifika tal-istess att tkunx saret jew le skont il-Ligi. Din allura
tkun il-prova dokumentarja/testimonjarja li fugha |-partijiet involuti kif
ukoll il-Qorti tkun trid tistrieh biex tkun tista’ tistrada I-pro¢eduri. Jekk
dik il-prova ma tkunx tirrizulta mill-atti fil-jum meta I-azzjoni kriminali
tkun geghda tinstema’ ikunu jistghu jirrizultaw il-konsegwenzi
previsti mill-Ligi. Jigi ribadit li dan id-dmir huwa, salv fejn il-Ligi tghid
xort'ohra, mixhut fuq il-Pulizija Ezekuttiva bis-sahha tal-artikolu
365(1) tal-Kodici Kriminali:

365.(1) ll-Pulizia Ezekuttiva ghandha tharrek ix-xhieda, bil-miktub, biex
jidhru quddiem il-Qorti tal-Magistrati, sew ghall-akkuza kemm ukoll ghall-
imputat.

9. Huwa minnu li I-Ligi tobbliga lill-Pulizija Ezekuttiva li tharrek ix-xhieda
bil-miktub biex jidhru quddiem il-Qorti tal-Magistrati, minghajr ma, fl-
istess artikolu, tghidlek esplicitament li dan ghandu jsir gabel id-data
tas-seduta kif ukoll li ghandha tipprezenta I-prova ta’ dik in-notifika
fl-atti tal-kawza. Izda dawn l-obbligi huma naxxenti kemm minn

disposizzjonijiet ohra tal-Kodi¢i Kriminali, kif ukoll mid-dettami tal-
buon sens, nonche |-gurisprudenza.

10. Ikun allura inutli li [|-Pulizija Ezekuttiva tinsisti fug |-
indispensabilita’ tax-xhieda taghha jekk hija stess ma tkunx hadet I-
izbriga li tassikura li dawk I-istess xhieda li tant kienu indispensabbli
ghall-kaz taghha li jidhru I-Qorti ghas-smiegh tal-kawza meta din
tkun appuntata.

11. Ikun ukoll inutli li I-Avukat Generali jinvoka |-Artikolu 572 tal-
Kapitolu 12 tal-Ligijiet ta’ Malta rez applikabbli ghall-pro¢eduri penali
bl-Artikolu 520 tal-Kodi¢i Kriminali meta fl-istess nifs |-istess Avukat
Generali tghid li kien ghad hemm dubju serju kemm dawn ix-xiehda
kienux gew notifikati. Bir-rispett kollu, kien pre¢izament id-dmir tal-
Prosekuzzjoni i tassigura li, fil-jum li fih kellha tinstema’ I-kawza
kriminali, ma jkunx hemm dak id-dubju billi tkun fgaghdha li
tikkonferma b’mod dokumentarju jew testimonjarju l-istat tan-notifika
tal-att udizzjarju specifiku fl-atti tal-kawza innifisha. ll-fatt li I-Avukat
Generali stess tikkonferma li fid-data tas-seduta kien ghad hemm
dubju serju dwar jekk dawk iz-zewg xhieda kienux notifikati bit-
tahrika tax-xhieda hija ammissjoni li sa dakinhar tas-seduta I-
Prosekuzzjoni kienet nagset milli twettaq id-dmirijiet taghha mnissla
mill-artikolu  365(1) tal-Kodi¢i Kriminali. Insomma meta |-
Prosekuzzjoni suppost marret ghall-battalja bl-azzarin ikkargat,
minflok stgarret li kellha dubju serju jekk dakinhar kellhiex balal
ikkargati!

12. Apparti minn hekk, l-artikolu 572 tal-Kapitolu 12 tal-Ligijiet ta’
Malta, reza applikabbli criminalibus kif intgal, I-angas ma tista’ tigi
invokata bhala strument li bih il-Qorti tigi ndotta taghmel tajjeb ghan-
nuqgqgasijiet tal-Prosekuzzjoni. Din il-Qorti ma tistax tagbel mal-
Avukat Generali fejn din tinsisti fug |-applikazzjoni tal-imsemmija
dispozizzjoni tal-Ligi fkuntest fejn mill-atti u mir-rikors tal-appell
taghha stess jirrizulta li I-Prosekuzzjoni ma kienetx wetqget |-obbligi
statutorji taghha relattivament ghan-notifika tal-atti gudizzjarji fi
zmien statutorju u utli.

13. In definittiva, il-gurisprudenza tammetti sitwazzjonijiet fejn fi
pro¢edimenti sommairiji jistghu jinghataw differimenti — izda biss jekk
dawn ikunu mehtieda sabiex isir twettieq rett tad-dettami tal-Ligi u
tal-Gustizzja. Allura fejn il-Prosekuzzjoni tkun wetqget l-obbligi
taghha, inter alia billi tara li xhud ikun debitament notifikat ghas-
seduta fi zmien utli u li ghalhekk ma tkunx nagset mill-obbligi taghha,




ikun perfettament possibbli ghaliha li titlob ghal differiment ta’ dik |-
udjenza sabiex dak ix-xhud notifikat ritenut indispensabbli minnha
jigi mismugh qabel ma’ I-Qorti teroga s-sentenza taghha. Anazi,
fdawk i¢-Cirkostanzi jsir doveruz fuq il-Prosekuzzjoni li taghmel tali
talba u li tara li din tigi verbalizzata fl-atti tal-pro¢eduri kriminali.
Ladarba I-Prosekuzzjoni tkun wetqget |-obbligi taghha relattivi ghan-
notifika tal-att gudizzjarju kongruwu, ikun jispetta lill-Qorti tal-
Magistrati li ma tippremjax lix-xhud li ma jkunx deher (minghajr
raguni valida), jew lil dak l-imputat (li forsi ma jkunx jagbillu Ii dak ix-
xhud debitament imharrek jitla’ jixhed, biex b’hekk ikun jista’ jittanta
jitlob il-liberatorja), billi jew tiddikjara I-pro¢ediment ezawrit jew
inkella tillibera lill-imputat minhabba n-nuqgas ta’ dehra u
deposizzjoni ta’ tali xhud. F’dan il-kaz ikun hemm lok ghalbiex il-
Qorti tal-Magistrati - wara li I-Prosekuzzjoni tkun ivverbalizzat fl-atti
tal-process li tkun tehtieg lil dak ix-xhud partikolari biex isahhah il-
kaz tal-Prosekuzzjoni - tilga’ t-talba ghal differiment tal-
Prosekuzzjoni sabiex dan ix-xhud ikun jista’ jingieb b’'mandat ta’
akkumpanjament jew b’'mandat ta’ arrest. Naturalment jekk il-
Prosekuzzjoni (jew il-parte civile skont il-kaz) tirrinunzja
espressament ghal dak ix-xhud jew kemme-il darba [-Qorti tal-
Magistrati ma tkunx tal-fehma [li x-xhud ikun verament
indispensabbli biex isahhah I-imputazzjoni, u jekk I-interessi tal-
ekonomija u l-ispeditezza tal-Gudizzju jkunu hekk jippermettu, allura
imbaghad il-Qorti tkun tista’ tiddeciedi mod iehor. 1zda din |-ahhar
opzjoni tibga’ dejjem l-e¢¢ezzjoni u mhux ir-regola.

14. Mill-banda |-ohra fil-kaz ta’ pro¢ediment sommarju immexxi
mill-Pulizija Ezekuttiva ex officio fejn ix-xhud in kwistjoni ma jkunx
gie notifikat u I-angas ikun deher biex jixhed fid-data u |-hin imsejhin
mill-Qorti ghas-smiegh tal-kawza, jew il-Prosekuzzjoni tistgarr li ma
jkollhiex ir-referta ta’ dak ix-xhud jew tistqarr li ghandha dubju serju
jekk dak ix-xhud ikunx gie notifikat, allura f'dak il-kaz il-Qorti tkun
gustifikata legalment u ragonevolment Ili tikkonkludi i |-
Prosekuzzjoni tkun nagset mill-obligi statutorji taghha li twettaq in-
notifika tax-xhud. Allura f'dak il-kaz jekk ix-xhud tal-Prosekuzzjoni
ma jidhirx u (i) il-Prosekuzzjoni ma tipprezentax riferta jew (ii) ir-
riferta tkun wahda negattiva u n-nuqqas ta’ notifika jkun attribwibbli
ghal xi nuggas tal-Prosekuzzjoni, il-Qorti tkun tista’ tibga’ ghaddejja
bis-smigh tal-kawza u, jekk ma jkunx hemm raguni_ohra ghal
differiment, tista’ wkoll tghaddi minnufih ghas-sentenza fis-sensi tal-
artikolu 377(1) tal-Kodic¢i Kriminali. Igifieri jekk il-Prosekuzzjoni ma
tkunx fgaghda |i tipprezenta referta ta’ xhud; jew jekk il-
Prosekuzzjoni tipprezenta referta negattiva ta’ xhud u dan in-nugqgas




ta’ notifika jkun attribwibbli ghal xi nuqqgas da parti tal-Prosekuzzjoni.
In-nuggas tal-Prosekuzzjoni li tipprezenta referta negattiva ta’ xhud
jista’ jkun attribwibbli ghal nugqas ta’ azzjoni da parti tal-Pulizija
EZekuttiva li tara li — fi zmien utli gabel is-seduta — jkun sar dak kollu
mehtieg — inkluz li jittiehdu I-pro¢eduri I-ohra kollha preposti mill-Ligi
sabiex xhud ikun notifikat. L-istess nuqqas jirrizulta meta I-
Prosekuzzjoni stess tistgarr li hija ma kienetx ¢erta jekk kienx hemm
notifika ta’ dak ix-xhud b’mod allura li tistqarr dubju serju jekk dak ix-
xhud ikunx gie notifikat jew le.

Kif inghad, in-nuqqgas tal-Prosekuzzjoni li tipprezenta referta
negattiva ta’ xhud jista’ jkun attribwibbli ghal nuqqas ta’ azzjoni da
parti tal-Pulizija Ezekuttiva li tara li — fi zmien utli gabel is-seduta —
jkun sar dak kollu mehtieg — inkluz li jittiendu |-proceduri |I-ohra kollha
preposti mill-Ligi sabiex persuna tkun tista’ tigi notifikata. Issa jekk
kien hemm zmien bizzejjed biex dawn il-pro¢eduri jkunu jistghu isiru,
izda |-Pulizija Ezekuttiva tkun nagset, fiz-zmien li jkollha ghad-
disposizzjoni taghha li taghmel dan — bhal meta jkun hemm trapass
ta’ xhur konsiderevoli bejn id-data ta’ meta |-kawza tkun giet
appuntata mill-Qorti u d-data ta’ meta t-tentattiv ta’ notifika jkun
jirrizulta negattiv — allura f'dak il-kaz, in-nuqqas ta’ notifika tax-xhud
jista’ jitgies li jkun attribwibbli ghal nuggas t'azzjoni diligenti da parti
tal-Pulizija Ezekuttiva b'mod li dan jaghti lok lil dik il-Qorti tal-
Magistrati li, minhabba dik in-nuggas t'azzjoni tkun tista’ tordna li
jitkompla s-smiegh tal-kawza u, jekk ma jkunx hemm radguni ohra
ghal differiment, tista’ wkoll tghaddi minnufih ghas-sentenza.

|zda jekk dak in-nuqgas ta’ notifika ma jkunx dovut ghal
nuqggas tal-Prosekuzzjoni — bhal per ezempju jekk ma jkunx hemm
zmien bizzejjed bejn id-data tal-appuntar tas-seduta u zmien utli
biex xhud ikun jista’ jigi notifikat billi jsir uzu mill-pro¢eduri preposti
mill-Ligi ghal notifika minhabba nuqgas ta’ zmien bizzejjed utli u
tekniku li fih xhud ikun jista’ jigi ragonevolment notifikat, allura f'dak
il-kaz ma jkunx jista’ jinghad li n-nuggas ta’ notifika tax-xhud tkun
dovuta ghal nuggas da parti tal-Pulizija Ezekuttiva. F’'kazijiet bhal
dawn il-Qrati tal-Magistrati ghandhom ikunu ragonevoli u jaghtu
zmien bizzejjed lillProsekuzzjoni biex ikunu jistghu jwetqu fih I-
obbligu tan-notifika ta’ atti gudizzjarji. F’kazijiet e¢cezzjonali bhal
dawn il-Qrati tal-Magistrati jkunu jistghu jaghtu differiment ghalbiex
in-notifika ta’ atti udizzjarji tkun tista’ titwettaq skont il-Ligi.

Imma fi kwalunkwe kaz, fid-data tas-smiegh tal-kawza, il-
Prosekuzzjoni ghandha tkun ippreparata bizzejjed biex tkun




f'gaghda li tinforma lil Qorti jekk xhud ikunx gie notifikat jew le. Jekk
fid-data tas-seduta il-Prosekuzzjoni ma tkunx fgaghda li tinforma lil
Qorti la b’dokumentazzjoni u l-angas b’testimonjanza dwar jekk it-
tahrika tax-xhud tkunx harget u ezegwita pozittivament, imma
minflok anke I-Prosekuzzjoni stess ma tkunx taf xi jkun gara — jekk
hargitx it-tahrika ghat-tqassim jew jekk inharget tkunx giet notifikata
— u jkun jirrizulta lil Qorti li jkun hemm zmien ragonevoli bejn id-data
tal-appuntar tal-kawza u d-data tas-smiegh tal-kawza b’mod li fihom
kien ragonevolment mistenni mill-Prosekuzzjoni li setghet
b’diligenza twettaq tali notifika, allura fdak il-kaz il-Qorti tkun
legalment u ragonevolment korretta li tqis li I-Prosekuzzjoni tkun
nagset mill-obbligi statutorji taghha.

18. Anzi, |-Prosekuzzjoni ghandha tkun fqaghda li fis-seduta
appuntata turi lil Qorti anke b’dawk i¢-Cirkostanzi fejn in-notifika tat-
tahrika tax-xhud ma tkunx saret mhux minhabba nuqqgasijiet taghha,
izda minhabba xi ragunijiet jew nuqgqasijiet ohra, inkluz dawk tax-
xhud stess jew ta’ terzi persuni jew ragunijiet ohra. Dan ukoll jista’,
fil-kazijiet kongruwi, jitgies bhala raguni valida li ghaliha jkun jista’
jigi mitlub differiment tal-udjenza mill-Prosekuzzjoni sabiex dak ix-
xhud ikun jista’ jigi debitament imharrek. lzda I-Prosekuzzjoni trid
tkun dejjem f'gaghda li, fis-seduta appuntata mill-Qorti, tispjega kif u
ghaliex notifika ta’ tahrika ta’ xhud tkunx saret jew le, u jekk ma tkunx
saret ghaliex ma tkunx saret.

19. Issa f’dan il-kaz ma jirrizultax li kien hemm xi Zmien gasir bejn
id-data ta’ meta tkun Jiet appuntata |-kawza, meta setghu jigu
mqgassmin it-tahrikiet tax-xhieda u d-data tas-smiegh tal-kawza. Dan
ikun allura jfisser ukoll li oggettivament kien hemm Zzmien ragjonevoli
bizzejjed biex il-Prosekuzzjoni tistharre§ mhux biss jekk it-tahrikiet
tax-xhieda jkunux inhargu izda wkoll xi jkun I-ezitu taghhom. Anke
f'dak il-kaz, allura I-Qorti tista’ tibqa’ ghaddejja bis-smigh tal-kawza
u, jekk ma jkunx hemm raguni ohra ghal differiment, tista’ wkoll
tghaddi minnufih ghas-sentenza.?

20. F'dan il-kaz mill-verbal tas-seduta tal-10 ta’ Dicembru 2021,
jirrizulta mix-xhieda ta’ PC 2183 Sarah Agius li ghalkemm ir-riferti
tax-xhieda PS 239 u PC 1533 inhardu, hija ma kellhiex informazzjoni
fuq l-ezitu taghhom. U dan ikun ifisser illi kif ivverbalizza I-Ispettur
Daryl Farr, il-Prosekuzzjoni ma kellhiex ir-riferti fidejha. Ma inghatax
izjed informazzjoni dwar x’ragunijiet kien hemm ghal dan in-nuqqgas.

3 Dan huwa wkoll in linea ma dak deciz fl-appell kriminali Peter Sammut sive Peter Ferdinans
imsemmi izjed il-fuq.




Dan allura jfisser li I-Prosekuzzjoni nagset mid-dmir taghha li
b’diligenza tassigura li x-xhieda jkunu gew debitament imharkin biex
jixhdu fid-data tas-seduta, jew almenu taghti spjegazzjoni dwar
x’gara mit-tahrikiet tax-xhieda rispettivi.

21. F'dan il-kuntest allura I-Qorti tal-Magistrati (Malta) setghet
legalment u ragonevolment tqis li I-Prosekuzzjoni ma prezentatx
raguni valida li in bazi taghha t-talba ghad-differiment tal-udjenza
setghet tigi milqugha. Il-Prosekuzzjoni kellha tassigura li fid-data
iffissata ghas-smiegh tal-kawza jkollha r-riferta tax-xhieda fidejha
anki jekk it-tentattiv tan-notifika bil-mezzi li taghti I-Ligi kien jirrizulta
fin-negattiv, jew almenu tkun fgaghda li taghti I-informazzjoni kollha
mehtiega lill-Qorti biex din tkun tista’ taghmel I-evalwazzjoni taghha
dwar jekk kienx hemm xi nuqqas ta’ diligenza minn naha tal-
Prosekuzzjoni fit-twettieq tal-obbligi ta’ notifika taghha.

22. Inoltre kemm il-Prosekuzzjoni kif ukoll id-Difiza ddikjaraw li ma
kellhomx aktar provi xi jtellghu. B’hekk il-Qorti tal-Magistrati (Malta)
ma kellhiex raguni ulterjuri sabiex tiddifferixxi I-kawza ghal data ohra
u korrettement ghaddiet ghas-sentenza kontra l-appellat dakinhar
stess.

Decide

Ghaldagstant, din il-Qorti tichad l-appell tal-Avukat Generali u
tikkonferma s-sentenza appellata.

Aaron M. Bugeja
Imhallef




